
ABSTRAK 
 

Kajian ini dijalankan adalah untuk mengenalpasti tahap pengetahuan dan persepsi 

pekerja industri kreatif terhadap aspek keselamatan sosial di Sabah. Kajian ini dijalankan 

bertujuan untuk mengetahui apakah polisi keselamatan sosial yang terdapat di Malaysia 

bagi pekerja industri kreatif, apakah tahap pengetahuan pekerja industri kreatif 

mengenai jaringan keselamatan sosial di Malaysia dan menganalisis persepsi pekerja 

industri kreatif terhadap PERKESO dan KWSP. Keputusan kajian ini dijalankan untuk 

mengetahui polisi, pengetahuan dan persepsi kepada pekerja berkenaan kewujudan 

keselamatan sosial yang ditawarkan kepada pekerja. Penyelidikan pengaplikasikan 

kaedah kuantitatif dengan mengedarkan borang soal selidik melalui laman sesawang 

“google form” bagi menjawab objektif kajian ini. Hasil dapatan kajian dianalisis 

menggunakan aplikasi Statistical Package For Social Science (SPSS) 

 
Kata Kunci: Tahap Pengetahuan dan persepsi, pekerja industri kreatif, keselamatan 

sosial di sabah 

 
 
 

ABSTRACT 

 
This study was conducted to identify the level of knowledge and perception of creative 

industry workers on aspects of social security in Sabah. This study was conducted to find 

out what social security policies are available in Malaysia for creative industry workers, 

what is the level of knowledge of creative industry workers about the social safety net 

in Malaysia and analyze the perceptions of creative in industry workers towards SOCSO 

and the EPF. The results of this study were conducted to find out the policies, knowledge 

and perceptions of employees regarding the existence of social security offered to 

employees. Research on the application of quantitative methods by distributing 

questionnaire through the website google form to answer the objectives of this study. 

The results of the study were analyzed using Statistical Package For Social Scence (SPSS) 

application. 

 
Keywords : Level of Knowledge and Perception, creative industry workers, social security 

in Sabah. 

BAB 1 

 

PENGENALAN 

 
 
 

1.0 Pengenalan 

Bab pendahuluan ini membincangkan hal-hal yang berkaitan latar belakang kajian. 

Selepas itu, permasalahan kajian dan persoalan kajian bagi penyelidikan ini turut 

dijelaskan. Tiga objektif kajian diutarakan bagi menjawab persoalan kajian yang timbul. 

Seterusnya, penjelasan berkaitan kepentingan kajian, skop dan definisi operasional juga 

dibincangkan bagi menghuraikan setiap perincian dan memahami lebih mendalam 

tentang kajian ini. 

1.1 Latar belakang kajian 

Kajian ini adalah bertujuan untuk mengkaji tahap pengetahuan dan persepsi pekerja 

industri kreatif terhadap aspek keselamatan sosial di Sabah. Dalam hal kehidupan 

masyarakat, kebajikan merupakan salah satu elemen yang paling penting terutama 

apabila dibahaskan melalui ekonomi kebajikan dan juga pembangunan. Topik ini 

semakin berkembang dan mempunyai perhubungan yang kuat dalam aspek 

keselamatan sosial, maka topik ini berkaitan dengan pelaksanaan keselamatan sosial 

(social safety net) turut diangkat. Dengan adanya topik keselamatan sosial ini dapat 

sekali dilihat sebagai salah satu elemen utama dalam Negara kebajikan yang mana 

membantu bagi golongan-golongan yang tertentu. Kemunculan idea ekonomi kebajikan 

sekitar tahun 1970-an memperkukuhkan lagi hal ini yang turut menjadi perbahasan 

penting dalam konteks kapitalis. Berikut juga telah meletakkan Malaysia sebagai sebuah 

Negara yang tidak ketinggalan dalam melaksanakan topik kebajikan ini melalui beberapa 

pelaksanaan sepertu pembangunan Dasaar Ekonomi Baru 1971-1000 (DEB). 

Berdasarkan Laporan oleh Unit Perancang Ekonomi (UPE) dalam Rancangan Malaysia 

ke-10 telah menunjukkan bahawa dasar ekonomi yang berteraskan falsafah 

pertumbuhan dan pengagihan prestasi ekonomi ang cemelrang selama empat dekat 

sejak pelaksanaan DEB. Tujuan-tujuan penubuhan ini jelas sekali dilihat yang mana 

adalah untuk mengurangkan isu kadar kemiskinan, penyertaan ekonomi yang lebih 

seimbang, serta perluasan liputan perkhidmatan asas seperti kesihatan dan pendidikan 

di seluruh Negara. 

 
Kewujudan jaringan keselamatan sosial dalam konteks Negara berkebajikan di 

Asia Tenggara khususnya Malaysia berbeza dengan apa yang diamalkan di Negara- 

negara maju di Barat. Kebanyakan wacana di Barat adalah berkenaan soal program 

keselamatan, perlindungan, dan jaringan keselamatan sosial yang lebih tertumpu 

kepada pelaksanaan dasar sosial. Ia merangkumi hak rakyat yang tidak mempunyai 

pekerjaan tetap atau menganggur untuk terus hidup dengan pemberian bantuan secara 

tetap oleh kerajaan yang memerintah. Perkara ini berkaitan dengan Negara yang perlu 

menampung keperluan asas rakyat sepanjang kehidupan mereka. Namun begitu, di 

Malaysia, program keselamatan, perlindungan dan jaringan sosial keselamatan lebih 

bersifat “bantuan dalam jangka pendek” kerana rangka dasar berkaitannya bersifat 

pelan perancangan kecemasan. 

Oleh itu, pelaksanaan jaringan keselamatan sosial di Malaysia memerlukan dasar 

sosial jangka panjang yang berperanan memberikan bantuan kepada kelompok yang 

kurang mendapat manfaat daripada program pembangunan ekonomi dan sosiopolitik 

agar selari dengan pengamalan dalam sistem kapitalisme kebajikan yang turut 

mengambil kira Malaysia. Malaysia bukanlah Negara yang ingin dikenali sebagai sebuah 

Negara kebajikan yang menanggung kehidupan rakyatnya seumur hidup, tetapi bantuan 

yang diberikan bertujuan untuk menyediakan latihan dan kemahiran sebagai persediaan 

bagi golongan berpendapatan rendah hidup berdikari dalam kangka masa yang 

ditetapkan. 

Antara perlindungan yang wajib disediakan di Malaysia ialah skim Pertubuhan 

Keselamatan Sosial Pekerja (PERKESO) yang mana ia merupakan sebuah agensi 

kerajaan Malaysia yang ditubuhkan bagi mentadbir dan melaksanakan skim keselamatan 

sosial di bawah Akta keselamatan Sosial Pekerja 1969. Selain daripada itu, pertubuhan 

ini juga telah menyediakan perlindungan keselamatan sosial kepada pekerja dan 

tanggungan mereka. PERKESO ini juga merupakan agensi yang terletak di bawah 

Kementerian Sumber Manusia Malaysia. Objektif utama skim keselamatan sisal ini adalah 

untuk menjamin pembayaran faedah kepada pekerja dan tanggungjawab apabila 

berlaku kejadian luar jangka kepada pekerja itu. Skim PERKESO ini meliputi skim 

Employment Injury Insurance dan Skim Invalidity Pension yang mana skim ini 

menyediakan faedah merangkumi aspek faedah perubatan, ketidakupayaan sementara, 

faedah ketidakupayan kekal, faedah kebergantungan, faedah kematian dan faedah 

rehabilitasi manakala skim kedua pula merangkumi skim perlindungan yang disebabkan 

oleh kematian. 

Kumpulan Wang Simpanan Pekerja (KWSP) juga merupakan sebuah badan 

berkanun dan tabung amanah yang diwujudkan bagi menyediakan faedah persaraan 

kepada ahli-ahlinya apabila mereka bersara kelak. KWSP ini ditubuhkan 1 Oktober 1951 

di bawah Ordinan KWSP 1951 dan telah digantikan dengan Akta KWSP 1991 yang 

berkuatkuasa 1 jun 1991. Antara fungsi KWSP ini adalah menerima dan mengutip 

caruman daripada majikan, melaburkan semua wang KWSP (simpanan ahli) dan 

mengembalikan simpanan ahli kepada ahli atau waris ahli melalui proses pengeluaran 

simpanan. Tujuan KWSP ini juga komited yang mana untuk membantu ahlinya mencapai 

masa depan yang lebih baik melalui penambahbaikan berterusan bagi melindungi ahli 

dan menyediakan perkhidmatan yang terbaik. 

Dalam industri kreatif, majikan diwajibkan untuk mendaftar dibawah skim 

PERKESO dan KWSP. Setiap majikan dan pekerja seperti yang telah didefinisikan di 

bawah Akta Keselamatan Sosial Pekerja 1969, dan Akta KWSP 1991 yang mana 

bertanggungjawab untuk membayar caruman bulanan bagi amaun upah yang dikenakan 

dibayar pada kadar yang masing-masing dinyatakan. Ini dikira sebagai skim liabiliti 

majikan yang mana skim keselamatan ini berbentuk melindungi dua bentuk faedah. 

Ianya meliputi berkenaan dengan pampasan yang diterima akibat kecederaan yang 

termaktub bawah Akta Pampasan Pekerja 1952 dan berkenaan faedah sakit yang 

termaktub di bawah Akta Pekerjaan 1955. Bagi KWSP pula yang dikenali sebagai skim 

pencen wang pekerja yang mana ia merupakan simpanan wajib yang dibentuk bagi 

memastikan keperluan pekerja sektor swasta khususnya pekerja indsutri kreatif ini dari 

segi bayaran atau dan selepas persaraan wujud bagi menampung kehidupan mereka 

selepas persaraan. Apabila pekerja mencapai takat umur 55 tahun, ahli KWSP ini masih 

boleh terlibat dalam menyumbang kepada tabungan KWSP.Pelaksanaan 

memperlihatkan bagaimana bentuk peranan Negara dengan membina hubungan melalui 

sektor untuk mewujudkan bentuk pengurusan kebajikan pekerja khususnya dalam 

industri kreatif. 

Secara terperincinya, kajian yang dijalankan adalah bertujuan untuk 

mengetengahkan aspek keselamatan sosial di mana ianya penting terutamanya dalam 

proses transformasi pembangunan sosial di Malaysia. Menurut Abdul Rahman (2003), 

Sity (2003) dan Jomo (2014) telah menyatakan bahawa era DEB memperlihatkan 

dengan jelas bahawa wujud mekanisme campur tangan Negara dalam aspek 

pembangunan sosial di Malaysia. Jaringan keselamatan sosial merupakan terma baru 

yang mulai rancak diwacanakan pasca krisis kewangan sekitar tahun 1997 sehingga 

1998 yang mana melibatkan tentang aspek pembangunan kebajikan sosial. Namun 

begitu, secara praktiknya dapat dilahat bahawa aspek ini sememangnya telah wujud 

dalam konteks pembangunan di Malaysia iaitu sejak awal Malaysia memperoleh 

kemerdekaannya iaitu sekitar 1958 di bawah Akta Keselamatan Sosial Pekerja 1969 (The 

Start 2017). Walau bagaimanapun, pelaksanaan jaringan keselamatan sosial ini khusnya 

yang berkaitan dengan aspek tanggungjawab sosial dikatakan sudah diperlihatkan yang 

mana ketika pelaksanaan DEB pada tahun 1971 apabila peranan Negara diketengahkan 

sebagai entity utama dalam membentuk dan menguruskan pembangunan ekonomi 

sosial. 

Jaringan keselamatan sosial adalah satu mekanisme yang termaktub di bawah 

konsep kebajikan yang mana ianya dikatakan sebagai satu mekanisme yang wujud 

dalam usaha untuk mencapai keselamatan insan (Sity & Zarina 2015). Di Malaysia 

pelaksanaan jaringan keselamatan sosial ini dibentuk disebabkan oleh usaha Negara 

untuk mengurangkan kemiskinan dan mewujudkan kesejahteraan di dalam struktur 

masyarakat. Seperti yang telah dijelaskan bahawa terma jaringan keselamatan sosial ini 

dikatakan sebagai terma yang baru namun sudah sekian lama wujud dengan dikenali 

sebagai perlindungan sosial ataupun jaminan sosial. 

Oleh hal demikian, yang mana selaras dengan tanggungjawab Negara dalam 

memastikan keperluan asas rakyat dipenuhi dan terjamin, maka jaringan keselamatan 

sosial adalah merupakan mekanisme penting dalam perkara ini. Oleh itu, jaringan 

keselamatan sosial ditakrifkan sebagai Negara yang menjamin bagi hak setiap individu 

yang hidup di Negara tersebut dan taraf hidup yang selayaknya. Walau bagaimanpun, 

istilah jaringan keselamatan sosial ini sering ditukar sili ganti seperti bantuan kebajikan, 

bantuan sosial dan bantuan kecemasan walaupun prinsipnya adalah sama. 

Skim keselamatan sosial merupakan satu bentuk skim keselamatan untuk pekerja 

atau buruh dalam sektor yang berorgnisasi yang mana pekerja industri kreatif 

merupakan satu organisasi dalam sektor swasta. Antara bentuk skim keselamatan sosial 

yang ditawarkan dalam organisasi mereka meliputi Kumpulan Wang Simpanan Pekerja 

(KWSP) dan skim Perlindungan Keselamatan Sosial Pekerja (PERKESO). 

 
1.2 Permasalahan Kajian 

 
 

Kajian ini mempunyai banyak permasalahan yang dikenal pasti apabila menjalankan 

penyelidikan mengenai keselamatan sosial dalam sesebuah organisasi yang mana 

terdapat sesetengah pekerja yang kurang pengetahuan berkaitan hak mereka sebagai 

seorang pekerja. Permasalahan kajian dalam keselamatan sosial ini wujud apabila 

pekerja itu sendiri tidak mengetahui tentang hak-hak asas mereka dalam perkhidmatan 

yang dibuat dalam keselamatan sosial. Ini disebabkan, apabila pekerja kurang atau tidak 

mengetahui tentang hak-hak mereka dalam keselamatan sosial maka ini menyebabkan 

mereka tidak bersuara apabila mereka sepatutnya mendapatkan hak mereka di tempat 

kerja mereka. Hal ini disebabkan, apabila berlakunya sesuatu kemalangan ditempat kerja 

atau diluar tempat kerja, pekerja tersebut haruslah mendapat sebarang pampasan atau 

pembelaan daripada pihak berwajid. 

Selain itu, PERKESO pula merujuk kepada perlindungan keselamatan sosial 

pekerja dalam organisasi terutama pekerja industri kreatif. Perlindungan ini bertujuan 

memastikan setiap pekerja diberikan jaminan apabila berlaku sebarang kemalangan 

sama ada ketika waktu bekerja mahupun diluar waktu kerja. Program perlindungan 

sosial memerlukan perbelanjaan yang tinggi untuk melakukan jaminan sosial. 

Perlindungan ini kebiasaanya tertumpu kepada empat domain utama yang mana 

penghindaran kemiskinan, pampasan sosial dan pengagihan sumber pendapatan. Dalam 

konteks ini, pengamalan keselamatan sosial dari aspek kebajikan pekerja, dan pihak 

majikan yang mana kedua-dua mempunyai peranan masing-masing dalam menyediakan 

jaminan sosial kepada pekerja. Tujuan PERKESO ini sememangnya untuk melindungi 

pekerja yang mana mengalami kemalangan dan kebiasannya kemalangan ini memakan 

kos yang tinggi dari segi perubatan rawatan, ubat-ubatan dan bantuan kesihatan seperti 

kerusi roda. Permasalahan ini akan berlaku apabila berlaku sebarang kemalangan sama 

ada pada waktu bekerja atau diluar waktu pekerja, pekerja akan mengalami masalah 

kewangan, oleh itu, majikan akan meminta pihak PERKESO untuk mengeluarkan 

caruman mereka serta membantu pekerja dari segi rawatan, peralatan, ubat-ubatan 

sehinggalah pekerja itu pulih. Ini juga kebiasannya melibatkan pekerja mengalami hilang 

upaya kekal dan terpaksa berhenti kerja. Oleh itu, dengan adanya caruman di bawah 

PERKESO ini sudahpastilah pekerja yang bekerja dalam industri kreatif ini dapat dibantu 

dengan cara dilindungi sepenuhnya dan setimpal dengan kadar kemalangan yang 

berlaku kerana terdapat sesetengah majikan lebih mementingkan keuntungan 

sehinggakan mengabaikan aspek kebajikan pekerja. 

Seterusnya ialah KWSP yang mana merujuk kepada caruman atau simpanan 

pekerja untuk hari persaraan. Situasi ekonomi dan perkembangan kewangan semasa di 

Malaysia kini telah mendorong dan memberikan individu untuk melabur, mencarum dan 

menyimpang wang mereka melalui instiusi-instiusi kewangan seperti Bank, Koperasi, 

Syarikat Insurant termasuk lah KWSP yang mana insitusi ini sememangnya memberi 

jaminan bagi faedah masa depan pekerja terutama dalam pekerja industri kreatif. 

Melalui sistem caruman dan peraturan-peraturan dalam insitiusi tersebut, kesemua 

penyimpan atau pencarum dibolehkan dan digalakkan untuk meletakkan penama- 

penama yang menerima simpanan atau caruman tersebut apabila mereka meninggal 

kelak yang mana ini dikenali sebagai waris. Namun, permasalahan ini boleh berlaku 



7  

apabila terdapat sesetengah pekerja yang mana mereka tidak mempunyai pengetahuan 

berkaitan KWSP seperti, caruman ini seperti memberi peluang kepada mereka untuk 

menyimpan duit pada hari persaraan, memberikan faedah apabila mencapai umur 

mandatory, menanggung kos rawatan dan pembedahan sekiranya mengalami sebarang 

penyakit serius. Perkara ini dinyatakan dengan jelas dalam kajian yang dijalankan oleh 

Husain et al., (2017) di mana KWSP merupakan pelan kewangan ketika menghadapi 

kecemasan. Berdasarkan kajian yang dijalankan, terdapat 60% responden tidak 

mempunyai pengetahuan yang terperinci mengenai manfaat yang disediakan oleh 

KWSP. Hal ini disebabkan, sesetengah mereka hanya mengetahui bahawa pengeluaran 

KWSP ini hanya boleh dikeluarkan apabila mencapai umur mandatori sahaja namun tidak 

mengetahui tentang beberapa syarat yang melayakkan diri mereka apabila berlaku 

perkara-perkara yang tidak diingini. 

 
1.3 Persoalan kajian 

 

Kajian yang dijalankan oleh penyelidik adalah berkenaan dengan tahap pengetahuan 

dan persepsi pekerja industri kreatif terhadap aspek keselamatan sosial di Sabah. Berikut 

merupakan persoalan kajian yang perlu dirungkaikan untuk menjawab objektif kajian: 

 
i. Apakah polisi keselamatan sosial yang terdapat di Malaysia bagi pekerja industri 

kreatif? 

ii. Apakah tahap pengetahuan pekerja industri kreatif mengenai jaringan 

keselamatan sosial di Malaysia? 

iii. Apakah persepsi pekerja industri kreatif terhadap PERKESO dan KWSP 

1.4 Objektif kajian 

 
 

Fokus utama kajian ini adalah berkaitan tahap pengetahuan dan persepsi pekerja 

industri kreatif terhadap aspek keselamatan sosial di Sabah. Strategi mengenalpasti 

berkenaan keselamatan sosial pekerja adalah pengurusan yang digunakan dalam 

mencapai objektif kajian. 

 
Objektif kajian adalah seperti berikut: 

 
i. Mengenalpasti polisi keselamatan sosial yang terdapat di Malaysia bagi pekerja 

industri kreatif 

ii. Mengenalpasti tahap pengetahuan pekerja industri kreatif mengenai jaringan 

keselamatan sosial di Malaysia 

iii. Menganalisis persepsi pekerja industri kreatif terhadap PERKESO dan KWSP 

 
1.5 Kepentingan Kajian 

 
 

Kajian ini adalah kajian sistematik yang diharapkan dapat menghasilkan dapatan kajian 

yang empirikal yang berhubung dengan tahap pengetahuan dan persepsi pekerja 

industri kreatif terhadap aspek keselamatan sosial di Sabah. Majikan hendaklah 

memainkan peranan bagi memastikan organisasi mereka berdaftar dibawah PERKESO 

dan KWSP yang mana kedua-dua skim ini sememangnya akan membantu pekerja jika 

berlaku kemalangan sama ada di tempat kerja atau diluar waktu bekerja serta 

membantu pekerja pada hari persaraan mereka. Kajian ini juga adalah memastikan agar 

pekerja mengetahui tentang polisi dan juga kebaikan berkaitan dengan skim 

keselamatan sosial sama ada dari segi perubatan, pendidikan, pengebumian, orang 

tanggungan dan juga pencen. 

Selain itu, kajian ini bertujuan untuk memastikan pekerja mengetahui tentang 

skim yang ditawarkan dalam kerajaan Malaysia agar mengalakkan lagi mereka 

mencarum dalam skim yang telah ditetapkan. Ini termasuklah dua skim yang ditawarkan 

dalam pekerja industri kreatif iaitu skim PERKESO dan juga KWSP yang mana skim 

PERKESO ini bertujuan untuk melindungi pekerja manakala skim KWSP pula bertujuan 

untuk penyimpanan duit persaraan.Tambahan pula, kepentingan kajian ini adalah untuk 

memastikan perspesi pekerja terhadap skim PERKESO dan KWSP yang mana skim 

PERKESO ini bertujuan membayar segala pampasan jika berlaku kemalangan kepada 

pekerja tersebut, manakala KWSP juga membantu menyimpan duit persaraan, 

menanggung kos rawatan, dan memberi faedah apabila mencapai umur mandatori. 

Hasil daripada kajian ini akan memberikan kesedaran terhadap pekerja bahawa 

skim yang ditawarkan oleh organisasi ini sememangnya akan membantu serta 

melindungi pekerja. Tambahan pula, dengan adanya kajian ini penyelidik memberikan 

kepentingan kepada penyelidikan berbentuk akademik untuk menyeru pengkaji yang 

akan datang untuk menggali secara mendalam mengenai isu ini agar menjadi satu 

bidang ilmu yang dapat memberikan manfaat kepada generasi akan datang. 

 
1.6 Skop kajian 

 
 

Skop kajian ini merangkumi pekerja yang bekerja dalam industri kreatif terutama di 

Sabah, yang mana pekerja akan dipilih secara rawak dari pelbagai jenis pekerjaan. 

Pengkaji telah memilih beberapa organisasi utama yang menjadi responden dalam kajian 

ini seperti Pekerja di Jabatan Penyiaran Malaysia, Sabah (RTM), pekerja di Wisma Ramai- 

dan juga pekerja yang bekerja di Vinouns Films. Responden kajian ini adalah sangat 

penting kepada kajian yang dijalankan oleh pengkaji kerana mereka yang akan 

menentukan tentang keselamatan sosial pekerja industri kreatif. 

 
1.7 Definisi operasional 

 

Definisi operasional yang diguanakan oleh setiap pembolehubah dalam kajian ini adalah 

seperti berikut :- 

1.7.1 Keselamatan Sosial 

 
 

Menurut kamus dewan, keselamatan sosial adalah suatu perkara atau langkah 

yang perlu diambil untuk mengelakkan berlakunya peristiwa yang tidak diingini seperti 

kecederaan atau kehilangan nyawa. Keselamatan dapat dikelaskan kepada tiga jenis 

iaitu menjaga keselamatan diri sendiri, orang lain, alatan serta mesin, kedua mengetahui 

cara-cara pertolongan cemas dan yang ketiga ialah mengetahui cara menggunakan 

peralatan keselamatan seperti alat pemadam api. Keselamatan sosial adalah satu 

program yang dibiaya oleh kerajaan bagi mentadbir serta memenuhi keperluan asas 

kepada sebuah kumpulan sosial atau orang yang tidak mempunyai apa-apa sumber. 

Kebiasannya ia ditujukan kepada mereka yang hidup dalam keadaan kemiskinan, orang 

yang kurang upaya, keluarga besar dan orang-orang tua. menurut Pertubuhan Buruh 

Antarabangsa (ILO), keselamatan sosial adalah perlindungan kepada masyarakat bagi 

menyediakan semua anggotanya melalui langkah-langkah yang berbeza. Konsep 

perlindungan sosial (Social protection) dalam konteks negara kebajikan merupakan 

konsep yang mendasari kepada pelaksanaan dan penggubalan polisi sosial yang 

bertujuan untuk memastikan tahap kebajikan rakyat terjamin. Program perlindungan 

sosial sering kali memerlukan perbelanjaan yang tinggi dalam usaha untuk 

melaksanakannya bagi menjamin sosial yang tinggi (Esping-Andersen, 1990). Perkara 

ini kebiasannya ditonjolkan dengan jelas oleh Negara kebajikan di Barat bagi mengukur 

tahap welfare statism (kawalan ekonomi dalam aspek kebajikan). Perlindungan sosial 

secara umumnya, didefinisikan sebagai program atau produk yang terhasil dalam usaha 

untuk menyediakan bantuan dan keperluan yang meliputi aspek individu dan masyarakat 

dalam berhadapan dengan tekanan ekonomi (Dixon, 1999). Malaysia, pelaksanaan 

perlindungan sosial diklasifikasikan kepada dua katefori utama iaitu pertama adalah 

keselamatan sosial dan kedua insurans sosial. Program keselamatan sosial merupakan 

program yang mengawal selia program persaraan bagi dua kumpulan pekerja yang 

besar iaitu kakitangan awam dan kakitangan swasta. Manakala program insurans sosial 

pula menyediakan program perlindungan pampasan pekerjaan di bawah skim Liabiliti 

Majikan, skim Pampasan Pekerja dan Organisasi Keselamatan Sosial (SOCSO). 

1.7.2 PERKESO 

 
 

Akta Keselamatan Sosial 1969 (selepas dirujuk sebagai PERKESO) adalah 

merupakan suatu Akta yang digubal untuk menjaga kebajikan pekerjanya terutama 

berlaku kemalangan semasa bekerja yang menyebabkan pekerja mengalami 

kecederaan. Sebelum adanya Socso, sekiranya berlaku kecederaan semasa seseorang 

pekerja sedang bekerja, pekerja itu perlu mengemukakan suatu tuntutan guaman 

terhadap majikannya di bawah tort kecuaian biasa. Konsep yang diutarakan melalui 

PERKESO adalah meletakkan tanggungan ke atas majikan untuk membayar pampasan 

kepada pekerja yang mengalami kecederaan akibat kemalangan semasa bekerja tanpa 

memerlukan pekerja membuktikan kecuaian majikan atau ketidakcuaian diri sendiri. 

Pertubuhan Keselamatan Sosial (PERKESO) ditubuhkan pada tahun 1971 terpakai 

kepada semua perusahaan yang mempunyai seorang pekerja atau lebih. 

 
1.7.3 KWSP 

 
 

Kumpulan Wang SImpanan Pekerja (KWSP) yang ditubuhkan pada 1951 

merupakan salah satu tabung simpanan persaraan yang tertua dan antara yang terbesar 

di dunia. KWSP telah melalui transformasi yang ketara berbanding pada awal 

penubuhannya, dan sebahagian besar perubahan ini telah dipacu oleh Visi dan Misi 

KWSP yang melindungi simpanan ahli dan menyediakan perkhidmatan terbaik, KWSP ini 

berkembang daripada sesebuah organisasi pada awalnya berpaksikan transaksi sebuah 

organisasi pengurusan dana professional dengan tumpuan terhadap jaminan persaraan 

(KWSP 1971). Setiap majikan dan pekerja seperti yang didefinisikan di bawah Akta KWSP 

adalah bertanggungjawab untuk membayar caruman bulanan bagi amaun upah yang 

dikenakan dan dibyar pada kadar yang masing-masing telah dinyatakan (Seksyen 43 (1) 

Akta KWSP) 

1.8 Rumusan 

 
 

Keselamatan sosial merupakan salah satu perlindungan yang wajib yang mestilah 

didaftarkan oleh majikan dalam sesebuah organisasi yang mana perlindungan ini 

mengambil kira tentang kehidupan dan keperluan pekerja yang hidup dalam keluarga 

besar, kemiskinan, kurang upaya, menganggur dan yang tiada pekerjaan. Pada masa 

yang sama, skim ini juga membantu pekerja untuk hari persaraan. 

Bahagian ini telah menyentuh perkara-perkara yang berkaitan dengan 

permasalahan kajian yang telah dikupas menerusi persoalan kajian yang timbul akibat 

daripada permasalahan kajian. Persoalan kajian membawa kepada objektif kajian yang 

memandu pihak pengkaji menjalankan penyelidikan ini. Seterusnya, skop kajian iaitu 

mengenai tempat kajian yang dipilih oleh pihak pengkaji dan kepentingan kajian ini. 



 

1
3 

BAB 2 

 
 

SOROTAN KAJIAN 
 
 

 
 

2.0 Pengenalan 

 

Secara umumnya bahagian sorotan literatur kajian dalam penyelidikan akan 

membincangkan beberapa aspek yang dianggap penting dalam menentukan hala tuju 

kajian yang akan dilakukan kelak. Kajian lepas adalah suatu pemahaman yang jelas bagi 

mengenali, menilai, dan mentafsir hasil penulisan oleh penyelidik, golongan cendikiawan 

dalam bidang berkaitan dengan permasalahan yang akan dikaji. 

Selain itu, bab ini juga membincangkan hasil tinjauan literatur. Penjelasan 

daripada tinjauan literatur lepas adalah penting buat pengkaji untuk memperbaiki 

kekurangan dalam rangka perancangan dan pelaksanaan penyelidikan sekaligus dapat 

membantu dalam menyediakan penyelidikan yang lebih bermutu dan berguna. 

Berasaskan kepada perbincangan yang wujud maka suatu kerangka konseptual kajian 

akan diperkembangkan oleh pengkaji agar suatu gambaran awal mengenai penyelidikan 

yang akan dilakukan dapat difahami dengan lebih mudah dan jelas. 

Bahagian ini akan membincangkan mengenai sorotan literature yang oleh pihak 

pengkaji memfokuskan kepada kajian yang bakal dijalankan iaitu tahap pengetahuan 

dan persepsi pekerja industri kreatif terhadap aspek keselamatan sosial di Sabah. 

Bahagian ini akan menerangkan secara ringkas terhadap konsep-konsep yang digunakan 

serta isu-isu yang akan menjadikan petunjuk kepada pengkaji dalam menjalankan 

penyelidikan ini. 

Perubahan-perubahan yang berlaku dalam keselamatan pekerjaan khususnya 

melibatkan sistem teknologi yang lebih canggih, ilmu IT pada masa dan perkembangan 

yang semakin luas menyebabkan hak dan masa depan para pekerja menjadi satu isu 

yang perlu diketengahkan. Perubahan yang nyata dalam bentuk teknologi yang muncul 

dalam beberapa bidang penghkhususan yang boleh menggugat keselamatan dan 

kesihatan pekerja yang mana dapat melindungi pekerja daripada aspek seperti hak dan 

kebajikan pekerja yang mengelakkan daripada berlaku sebarang perkara yang tidak 

diingini daripada sebarang kemalangan. 

Oleh itu, bab ini akan mengupas konsep-konsep yang tentang keselamatan sosial 

pendekatan teori yang berkaitan dan fungsi yang dapart dilihat bagi membantu pekerja 

yang mengalami masalah ketika dalam pekerjaan 

 
2.1 Sorotan Kajian Lalu 

 

Definisi Keselamatan Sosial 
 
 

Menurut kamus dewan, keselamatan adalah suatu perkara atau langkah yang perlu 

diambil untuk mengelakkan berlakunya peristiwa yang tidak ingini seperti kecederaan 

atau kehilangan nyawa. Keselamatan dapat dikelaskan kepada tiga jenis: 

 
a) Menjaga keselamatan diri sendiri, orang lain, alatan serta mesin. 

 
b) Mengetahui cara-cara pertolongan cemas. 

 
c) Mengetahui cara menggunakan peralatan keselamatan seperti alat pemadam api. 

 

 
Manakalah taktifan kepada Keselamatan Sosial adalah satu program yang dibiaya 

oleh kerajaan bagi mentadbir serta memenuhi keperluan asas kepada sesebuah 

kumpulan social atau orang yang tidak mempunyai apa-apa sumber. Kebiasannya ia 

ditujukan kenapa mereka yang hidup dalam keadaan miskin, orang yang kurang upaya, 

keluarga besar dan orang- orang tua. Maksud keselamatan sosial muncul di Jerman 

ketika canselor Otto Von Bismarck menggalakkan undang-undang Insurans Kesihatan 

dalam 1883 terhadap pekerja di Negara tersebut. Di Amerika Syarikat pula, konsep itu 

mula menjadi popular ketika tertubuhnya satu akta baharu iaitu Akta Keselamatan Sosial 

pada tahun 1935. Mengikut takrif yang disediakan oleh pertubuhan Buruh Antarabangsa 

